
				এই পাতাটির মুদ্রণ সংশোধন করা প্রয়োজন। 

একটি করুণ শব্দ কানে পশিল । পুত্র ও সখী দ্রুতবেগে কক্ষে প্ৰবেশ করিলেন। দেখিলেন,-শয্যাতলে লেডী বেরেসফোডের শূন্য দেহ পড়িয়া রহিয়াছে। উভয়ে জানু পাতিয়া শয্যাপার্শ্বে উপবিষ্ট হইলেন। লেভী কব সখীর হাতখানি ধরিয়া উঠাইলেন, এবং ফিতা খুলিয়া দেখিলেন, লেডী বেরেসফোর্ড যাহা বলিয়াছিলেন, তাহ অক্ষরে অক্ষরে সত্য। কর-গ্রন্থির পেশী সকল সঙ্কুচিত ও স্বায়ুসমূহ বিশুষ্ক !
কালে লেডী বেরেসফোডের পুত্র লর্ড টাইরণের কন্যাকে পত্নীরূপে গ্ৰহণ করিয়া জীবনে সুখী হইয়াছিলেন। পকেট-বুক ও ফিতা ল্লেভী কবের নিকটে ছিল। তিনি, তাহার, সুদীর্ঘ জীবনে, বহু বার, বহু বিজ্ঞ লোকের নিকট, শপথ-পূর্বক এই কাহিনীর সত্যতা নির্দেশ করিয়া গিয়াছেন । ইংলেণ্ডের যে সকল সুসমৃদ্ধ সস্ত্ৰান্ত লোক এই কাহিনী লইয়া আন্দোলন করিয়াছেন, তঁহাদিগের মধ্যে অনেকে অধুনাতন আধ্যাত্মবিজ্ঞানের নামও শোনেন নাই। কিন্তু তথাপি তঁাহারা প্ৰকৃত বৃত্তান্তে অবিশ্বাস করিতে সাহস পান নাই । যাহারা বিশ্বাসী, তঁহারা ইহার সমস্ত ঘটনায়ই বিধাতার করা-রেখা পাঠ করিয়া ভয় ও ভক্তিতে মাথা নোয়াইয়াছেন । তঁহাদিগের মতে, লেডী বেরেসফোডের জন্যও, চরমে মুক্তি ও চিরন্তনী সুখ-শান্তি ব্যবস্থাপিত রহিয়াছে। কিন্তু, তাহা পরিত্র ও উচ্চতর ধামেএবং আরও বহুবিধ শিক্ষাজনক পরীক্ষার পরে।

				 এই পাতা শেষ সম্পাদিত হয়েছে ১০:৫৭টার সময়, ৩১ আগস্ট ২০১৬ তারিখে।

